
Anotatsiya. Asosan, bu ishda tavsiflangan vinilasetat sintez jarayoni sirka 

kislota, etilen va kislorod o’rtasidagi reaksiya bo’yicha amalga oshiriladi. 

Birinchidan, etilen vinilasetat hosil qilish orqali oksiasetillanish reaksiyasiga 

uchraydi. Bu reaksiyaning standart issiqligi minus 176,2 kJ/mol. Gazli fazadagi 

reaksiyani o’z ichiga oluvchi jarayonni maqbullashtirish rejalashtiriladi, sababi 

bu samaraliroq unumni saqlashi va oksidlanish qaytarilish katalizatorining 

korrozion ta’sirini kamaytirishi mumkin. 

Kalit so‘zlar: Etilen, katalizator, CO2, Vinilasetat, reaktor, sirka kislota, 

kaliy asetat, promotor. 

 

Kirish. Hozirgi vaqtda dunyo miqyosida va Respublikamizda tabiiy 

resurslardan oqilona foydalanish, resurs va energiya tejaydigan chiqin-disiz 

texnologiyalar yara-tishga alohida e’tibor berilmoqda. Hamdo’stlik mamlakatlari 

ishlab chiqarishida ayrim iqtisodiy muammolarning tug’ilishi chetdan 

keltirilayotgan xomashyo mahsulotlarning tannarxi oshib borishiga va 

tanqisligiga sabab bo’lib, kimyo sanoatimizning tez sur’atlarda rivojlanishiga 

salbiy ta’sir ko’rsata boshladi. 

Asosiy reaksiya: С2Н4+С2Н4О2+0,5О2 → С4Н6О2 + Н2О  

Shunda natija unumga ta’sir qiladi, bu kamroq bo’ladi va issiqdik 

chiqarilishida qiyinchilikni yuzaga keltiradi. Reaksiyaning standart issiqligi 

minus 1322,8 kJ/mol ni tashkil qiladi. (1) 

Ikkilamchi reaksiya: C2H4+3O2→ 2CO2 + 2H2O 

Natijada, agar ikkala reaksiyalar amalga oshishiga imkon berilsa, 

vinilasetatning sintezi taxminan minus 250 kJ/mol issiqlik effekti bilan 

ekzotermik bo’ladi. (2) 

Tajriba qismi. Katalizator texnologiyada hal qiluvchi rol o’ynaydi. 

Oldinroq katalizatorlar 1 dan 5 mas.% gacha miqdorda faollovchi sifatida ishqoriy 

metallar asetatlari bilan kremniy dioksidiga yuttirilgan palladiyga asoslangan. (3) 

Zamonaviy katalizatorlar nodir metallarning, asosan oltinning kuchaytiruvchilari 

sifatida foydalaniladi. va yer tipidagi odatdagi katalizator 5 mm diametrli 

kremnezem sferik zarrachalarida 0,15-1,5 mas.% Pd, 0,2-1,5 mas.% dan iborat. 

Reaksiya juda tez va zarracha sirtida asosan ichki yupqa qavatda sodir bo’ladi. 

Katalizatorni odatiy muddati 1-2 yilni tashkil qiladi, ishlash maqbul sharoitlari 

150-160℃ atrofidagi harorat va 8 dan 10 atm gacha bosim hisoblanadi. (2) 200℃ 

dan yuqori qizigan nuqtalar katalizatorning doimiy faolsizlanishiga olib keladi. 

Reagentlarning o’zaro nisbati 2:1 dan 3:1 gacha etilenning sirka kislotaga ortiqcha 

miqdorini ta’minlashi kerak. (2-3) Portlash xavfi sababli reaksion aralashmadagi 

kislorodning konsentrasiyasi sirka kislota saqlamaydigan aralashmaga 

hisoblanganda 8% kamroq darajada ushlanishi kerak. Selektivlik va issiqlikning 

chiqarilishi bo’yicha cheklanishlar sababli reaktor bir marta o’tish mobaynida, 

odatda 15-35% sirka kislota uchun va 8-10% etilen uchun past konversiya bilan 

loyihalangan. (2) Qurilmaning odatiy sharoitlarida sirka kislota va suvning 

katalizatorda adsorbsiyasi sezilarli bo’lishi mumkin, bunda sirka kislotada qariyb 

uchta mono qavatlar hosil bo’la boshlaydi. 

Natijalar. Vinilasetat olish maqsadida etilen oksidlanishining bug’ fazali 

usulida qattiq katalizatorda (tutib turuvchidagi palladiy tuzi) amalga oshiriladi. 

Jarayon katalizatori palladiyning sirka kislota bilan o’zaro ta’sirlashishi natijasida 

hosil bo’ladigan palladiy asetat xizmat qiladi. Reaksiya mexanizmi 1-rasmda 

tasvirlangan. Vinilasetat miqdori yodometrik usul orqali aniqlanadi, unda etilen 

qo’sh bog’i bo’yicha biriktirishga ketadigan brom miqdori hisoblanadi. 

Vinilasetatdagi asetaldegid natriy gidrosulfit yordamida aniqlanadi. 

Oxirgining ortiqcha miqdori 0,1 N yod eritmasi bilan titrlanadi (kraxmal eritmasi 

indikator hisoblanadi). Asosiy aniqlashdan tashqari, har doim bo’sh (xolostoy) 

tajriva o’tkazish zarur. Ikki hollarda vinilasetat (10 ml) yangi qaynab chiqqan, 

uglerod dioksididan xoli distillangan suvda eritiladi. 

Kislotali aralashmalarning miqdori 50 ml vinilasetatni 0℃ da 50% li 

metanoldagi o’yuvchi natriyning 0,05 n eritmasi bilan bevosita titrlash orqali 

aniqlanadi. 

Suv miqdorini aniqlash uchun Fisher reaktivi qo’llaniladi. Erkin spirtni 

aniqlash usuli tahlil qilinadigan namunadagi suvning miqdoriga bog’liq. Agar 

namuna quruq bo’lsa, unda tahlil bevosita o’tkaziladi. Vinilasetat tortimi suvsiz 

piridindagi sirka kislota eritmasining o’lchangan miqdori bilan qizdiriladi, 

angidridning ortiqcha miqdori suv bilan parchalanadi va sirka kislotani o’yuvchi 

nariyning spirtli 0,5 n eritmasi bilan titrlanadi. Bir vaqtning o’zida bo’sh tajriva 

angidridning xuddi shu miqdori bilan o’tkaziladi. Agar namuna ho’l bo’lsa, unda 

vinilasetat oldindan gidrogenlash orqali gidroliz imkoniyatini oldini olish uchun 

tegishli etil efirga o’tkaziladi. Agar namuna erkin asetaldegid saqlasa, u piridin 

ishtirokida sirka angidrid bilan reaksiyaga kirishi mumkin, shunda oxirgisi 

o’rnida ftal angidrid qo’llaniladi. 

 

Tutib turuvchi sirtida palladiyning disperslanishi tufayli kislorodning palladiy 

atomi bilan bevosita kontaktlashishi yuzaga keladi. 

Pd + 0,5 O2 +2AcOH → Pd(OAc)2 + H2O  (1-2) 

Pd(OAc)2 + AcO- → Pd(OAc)3
- 

Pd(OAc)3
- + C2H4 → C4H6O2 + AcOH + AcO- + Pd   (3) 

